
I. DISPOSICIÓNS XERAIS

MINISTERIO DE DEFENSA
11478 Real decreto 595/2016, do 2 de decembro, polo que se modifica o 

Regulamento de especialidades fundamentais das Forzas Armadas, aprobado 
polo Real decreto 711/2010, do 28 de maio.

O tempo transcorrido desde a entrada en vigor do Real decreto 711/2010, do 28 de 
maio, polo que se aproba o Regulamento de especialidades fundamentais das Forzas 
Armadas, permite observar os efectos que sobre a xestión e as expectativas de carreira do 
persoal tivo o dito regulamento. A experiencia acumulada aconsella introducir algunhas 
modificacións para intentar melloralo.

No caso do Exército de Terra, en que xa está implantada a especialidade fundamental 
de «Helicópteros» na escala de suboficiais do corpo xeral, o cumprimento do previsto no 
artigo 75 da Lei 39/2007, do 19 de novembro, da carreira militar, sobre os postos que 
preferentemente se deben ocupar nos dous primeiros empregos de cada escala e a 
especificidade dos medios e sistemas aéreos, recomenda incluír esta especialidade 
fundamental na escala de oficiais do corpo xeral. Así mesmo, o nome desta especialidade 
fundamental pasa a ser o de «Aviación do Exército de Terra», co fin de desligalo do medio 
empregado.

Tamén se exclúe do articulado unha serie de especialidades fundamentais do Exército 
de Terra, cun número moi reducido de compoñentes, cuxos campos de actividade poden 
ser asumidos por outras especialidades fundamentais, de maneira que se faciliten a 
xestión do persoal e a súa mobilidade.

Como consecuencia das necesidades detectadas, recupérase na escala de tropa do 
Exército de Terra a especialidade fundamental de «Hostalaría».

No Exército do Aire, a formación adquirida polos compoñentes que saen das escolas 
de formación para acceso á escala de suboficiais e á escala de tropa non os capacita para 
o desempeño de determinados destinos. O extenso temario abarcado por estas novas 
especialidades, sumado á necesidade de impartir as disciplinas conducentes á obtención 
do título de técnico superior, imposibilita o coñecemento en profundidade da materia 
tratada. Esta circunstancia comporta a necesidade de programar cursos de especialización 
para alcanzar esa capacitación, prolongando a formación deste persoal cos custos 
derivados. Por este motivo, proponse unha modificación en prol dunha formación máis 
especializada.

Durante a súa tramitación, sobre este real decreto emitiron informe as asociacións 
profesionais con representación no Consello de Persoal das Forzas Armadas, conforme o 
artigo 40.2.b) da Lei orgánica 9/2011, do 27 de xullo, de dereitos e deberes dos membros 
das Forzas Armadas, e deuse coñecemento del ás asociacións profesionais inscritas no 
Rexistro de Asociacións Profesionais de membros das Forzas Armadas, conforme o artigo 
40.1.c) da Lei orgánica 9/2011, do 27 de xullo. Finalmente, conforme o establecido no 
artigo 49.1.c) da citada lei orgánica, o Consello de Persoal das Forzas Armadas emitiu 
informe sobre el.

Na súa virtude, por proposta da ministra de Defensa, coa aprobación previa do ministro 
de Facenda e Administracións Públicas, de acordo co Consello de Estado e logo de 
deliberación do Consello de Ministros na súa reunión do día 2 de decembro de 2016,

DISPOÑO:

Artigo único. Modificación do Regulamento de especialidades fundamentais das Forzas 
Armadas, aprobado polo Real decreto 711/2010, do 28 de maio.

O Regulamento de especialidades fundamentais das Forzas Armadas, aprobado polo 
Real decreto 711/2010, do 28 de maio, queda modificado da seguinte maneira:

Un. Engádese unha nova alínea f) ao artigo 5, coa seguinte redacción:

«f) Aviación do Exército de Terra.»

Dous. A alínea h) do artigo 6 queda redactada como segue:

«h) Aviación do Exército de Terra.»

Tres. A alínea k) do artigo 6 queda sen contido.
Catro. A alínea n) do artigo 7 queda redactada como segue:

«n) Hostalaría.»

Cinco. A alínea b) do artigo 10 queda sen contido.
Seis. O artigo 21 queda redactado como segue:

«Artigo 21. Escala de suboficiais.

Na escala de suboficiais do corpo xeral do Exército do Aire existirán as seguintes 
especialidades fundamentais:

a) Protección da Forza e apoio ás operacións.
b) Mantemento aeronáutico.
c) Sistemas de información, comunicacións e ciberdefensa.
d) Mantemento de electrónica.
e) Control aéreo.
f) Administración.»

Sete. O artigo 22 queda redactado como segue:

«Artigo 22. Escala de tropa.

Na escala de tropa do corpo xeral do Exército do Aire existirán as seguintes 
especialidades fundamentais:

a) Protección da Forza e apoio ás operacións.
b) Auxiliar de mantemento aeromecánico.
c) Auxiliar de mantemento de armamento.
d) Auxiliar de mantemento de electrónica.
e) Auxiliar de mantemento de vehículos.
f) Auxiliar de mantemento de infraestruturas.
g) Auxiliar de mando e control.
h) Operador de equipamentos e sistemas.
i) Operacións en plataforma aérea.
j) Combustibles.
k) Contraincendios.
l) Cartografía e imaxe.
m) Apoio sanitario.
n) Administración.
ñ) Hostalaría.
o) Música.»

Oito. Na escala de oficiais do número 1, corpo xeral, do anexo I, Exército de Terra, 
engádese un último parágrafo coa seguinte redacción:

«Aviación do Exército de Terra: os militares con esta especialidade desenvolven 
actividades directamente relacionadas co mando, a preparación, a seguridade e o 
emprego das unidades do Exército de Terra que dispoñan de medios aéreos.»

Nove. Na escala de suboficiais do número 1, corpo xeral, do anexo I, Exército de 
Terra, substitúese o parágrafo concernente á especialidade fundamental de «Helicópteros» 
polo seguinte:

«Aviación do Exército de Terra: os militares con esta especialidade desenvolven 
actividades directamente relacionadas co mando, a preparación, a seguridade e o 
emprego das unidades do Exército de Terra que dispoñan de medios aéreos.»

Dez. Na escala de suboficiais do número 1, corpo xeral, do anexo I, Exército de 
Terra, elimínase o parágrafo concernente á especialidade fundamental de «Electricidade» 
e o seu contido.

Once. Na escala de suboficiais do número 1, corpo xeral, do anexo I, Exército de 
Terra, o parágrafo concernente á especialidade fundamental de «Mantemento e montaxe 
de equipamentos» queda redactado como segue:

«Mantemento e montaxe de equipamentos: os militares con esta especialidade 
desenvolven actividades técnicas específicas vinculadas co mantemento no campo 
das obras e das instalacións eléctricas dos sistemas, equipamentos e materiais, 
excepto os referidos ás telecomunicacións e guerra electrónica, e co mantemento e 
montaxe de instalacións fixas e temporais, maquinaria e equipamentos de 
subsistencias, así como todos os sistemas de condución de fluídos, electricidade, 
enerxéticos, de transporte, seguridade, depuración e especiais. »

Doce. Na escala de tropa do número 1, corpo xeral, do anexo I, Exército de Terra, 
elimínase o parágrafo concernente á especialidade fundamental de «Montador electricista» 
e o seu contido.

Trece. Na escala de tropa do número 1, corpo xeral, do anexo I, Exército de Terra, 
engádese un último parágrafo co seguinte contido:

«Hostalaría: os militares desta especialidade desenvolven actividades 
específicas relativas á elaboración e distribución de menús, así como á prestación 
de servizos de restauración e hostaleiros.»

Catorce. Na escala de tropa do número 1, corpo xeral, do anexo I, Exército de Terra, 
o parágrafo concernente á especialidade fundamental de «Montador de equipamentos» 
queda redactado como segue:

«Montador de equipamentos: os militares con esta especialidade desenvolven 
actividades específicas relativas á montaxe, mantemento e reparación de 
instalacións fixas e temporais, maquinaria e equipamentos de subsistencias e 
instalacións eléctricas, así como todos os sistemas de condución de fluídos, 
electricidade, enerxéticos, de transporte, seguridade, depuración e especiais. »

Quince. Na escala técnica do número 3, corpo de enxeñeiros politécnicos, do anexo 
I, Exército de Terra, elimínase o parágrafo concernente á especialidade fundamental de 
«Química» e o seu contido.

Dezaseis. Na escala técnica do número 3, corpo de enxeñeiros politécnicos, do 
anexo I, Exército de Terra, o parágrafo concernente á especialidade fundamental de 
«Mecánica» queda redactado como segue:

«Mecánica: os militares con esta especialidade desenvolven actividades de 
carácter técnico e loxístico no ámbito do mantemento, en relación coa mecánica de 



BOLETÍN OFICIAL DEL ESTADO
Suplemento en lingua galega ao núm. 292  Sábado 3 de decembro de 2016  Sec. I. Páx. 4

materiais, equipamentos e sistemas de armas, así como a química de explosivos, 
materiais enerxéticos e materiais especiais, de acordo coas facultades da escala.»

Dezasete. Os campos de actividade da escala de suboficiais e a escala de tropa do 
número 1 do anexo III quedan redactados como segue:

«Escala de suboficiais:

Protección da Forza e apoio ás operacións: os militares con esta especialidade 
desenvolven, ao seu nivel, actividades relacionadas coa seguridade de instalacións 
e recursos do Exército do Aire, defensa local de bases fronte a ataques aéreos ou 
terrestres, funcionamento dos servizos de apoio directamente relacionados coas 
operacións aéreas e mantemento e utilización de armamento e explosivos.

Mantemento aeronáutico: os militares con esta especialidade desenvolven, ao 
seu nivel, actividades de execución no mantemento preventivo e correctivo sobre as 
aeronaves, a súa estrutura, grupo motopropulsor e os seus sistemas mecánicos, 
eléctricos, armamento, rescate e evacuación, así como sobre os vehículos 
terrestres.

Sistemas de información, comunicacións e ciberdefensa: os militares con esta 
especialidade desenvolven, ao seu nivel, actividades relacionadas co deseño, 
desenvolvemento, instalación, configuración, administración e mantemento dos 
sistemas de información e dos equipamentos e redes que os soportan, así como a 
implantación e xestión de medidas de seguridade TIC («Tecnoloxías da información 
e da comunicación») e operacións de ciberdefensa nos ditos sistemas, equipamentos 
e redes.

Mantemento de electrónica: os militares con esta especialidade desenvolven, ao 
seu nivel, actividades relacionadas co mantemento da electrónica dos equipamentos 
de telecomunicacións, radares, navegación aérea, guerra electrónica, de aviónica, 
así como o relacionado coa xestión, instalación, configuración e axuste dos ditos 
equipamentos, incluídos aqueles integrados en aeronaves.

Control aéreo: os militares con esta especialidade desenvolven, ao seu nivel, 
actividades relacionadas co emprego dos sistemas de mando e control, con base en 
terra ou a bordo de aeronaves, para asegurar o desenvolvemento das operacións 
aéreas e para controlar e coordinar a circulación aérea.

Administración: os militares con esta especialidade desenvolven, ao seu nivel, 
actividades relacionadas coas actividades de xestión administrativa, incluída a 
contable, tanto referida ao persoal como, se for o caso, aos recursos.

Escala de tropa:

Protección da Forza e apoio ás operacións: os militares con esta especialidade 
desenvolven, ao seu nivel, actividades directamente relacionadas coa vixilancia, 
seguridade e defensa de instalacións, persoal e recursos, así como coa protección 
e descontaminación NBQ («Nuclear, biolóxico e químico»). Ademais, realizan 
actividades relacionadas coa instrución das unidades de tropa e apoio xeral ás 
operacións.

Auxiliar de mantemento aeromecánico: os militares con esta especialidade 
desenvolven, ao seu nivel, actividades específicas relativas ás funcións profesionais 
inherentes ao mantemento das aeronaves de dotación e ao mantemento e manexo 
de equipamentos asociados en terra, no referente aos sistemas mecánicos, 
hidráulicos, eléctricos, electrónicos e estrutura de aeronaves, tanto en terra como a 
bordo delas. Tamén realizan as tarefas necesarias para o movemento de aeronaves 
en terra, así como actividades específicas relativas á área de talleres, montaxe e 
equipamento diverso (fresador, axustador, torneiro, soldador-chapista, etc.) 
necesarias para asegurar a continuidade das operacións e a reparación rápida de 
danos.

Auxiliar de mantemento de armamento: os militares con esta especialidade 
desenvolven, ao seu nivel, actividades específicas relativas aos labores profesionais 
inherentes ao mantemento, conservación e reparación de armamento, tanto 
individual como pertencente aos distintos sistemas de armas.

Auxiliar de mantemento de electrónica: os militares con esta especialidade 
desenvolven, ao seu nivel, actividades directamente relacionadas coa inspección, 
montaxe e reparación de equipamentos de comunicacións, de navegación e outros 
con compoñentes electrónicos, tanto en terra como a bordo de aeronaves.

Auxiliar de mantemento de vehículos: os militares con esta especialidade 
desenvolven, ao seu nivel, actividades específicas relativas aos labores 
profesionais inherentes á operación e mantemento dos vehículos de dotación, 
tanto no referente aos sistemas mecánicos como aos hidráulicos, eléctricos, 
electrónicos e estruturais.

Auxiliar de mantemento de infraestruturas: os militares con esta especialidade 
desenvolven, ao seu nivel, actividades específicas relativas aos labores profesionais 
na área de operación, mantemento e reparación de instalacións e infraestruturas 
(electricidade, carpintaría, albanelaría, fontanaría, pintura) necesarias para asegurar 
a continuidade das operacións e a reparación rápida de danos.

Auxiliar de mando e control: os militares con esta especialidade desenvolven, ao 
seu nivel, actividades directamente relacionadas co manexo dos sistemas de mando 
e control e guerra electrónica, e auxiliares en operacións de alerta e control. Estas 
actividades pódense realizar tanto en terra como a bordo de aeronaves.

Operador de equipamentos e sistemas: os militares con esta especialidade 
desenvolven, ao seu nivel, actividades directamente relacionadas coa operación de 
equipamentos de telecomunicacións, centrais telefónica, equipamentos de radio e 
outros en oficinas do servizo de información aeronáutica e de meteoroloxía.

Operacións en plataforma aérea: os militares con esta especialidade 
desenvolven, ao seu nivel, actividades específicas relacionadas co desenvolvemento 
das operacións aéreas, co movemento de aeronaves e coa preparación, manexo, 
carga, estiba e desembarco de cargas de aeronaves, tanto en terra como a bordo 
de aeronaves.

Combustibles: os militares con esta especialidade desenvolven, ao seu nivel, 
actividades específicas relacionadas coa recepción, almacenaxe e distribución de 
combustible.

Contraincendios: os militares con esta especialidade desenvolven, ao seu nivel, 
actividades específicas relacionadas coa prevención e extinción de incendios, 
incluída a participación nos equipos de rescate.

Cartografía e imaxe: os militares con esta especialidade desenvolven, ao seu 
nivel, actividades específicas relacionadas coa realización de traballos fotográficos 
e fotogramétricos.

Apoio sanitario: os militares con esta especialidade desenvolven, ao seu nivel, 
actividades relacionadas coa loxística na área de sanidade, tanto en campaña (en 
terra e a bordo de aeronaves) como en instalacións de unidades, centros e 
organismos.

Administración: os militares con esta especialidade desenvolven, ao seu nivel, 
actividades específicas relativas aos labores profesionais inherentes á xestión de 
recursos, incluído o manexo de material de ofimática e sistemas informáticos, e 
calquera outro de uso habitual en dependencias loxísticas, administrativas ou de 
asistencia de persoal.

Hostalaría: os militares con esta especialidade desenvolven, ao seu nivel, 
actividades específicas relacionadas coa elaboración de menús, preparados 
alimenticios e prestación de servizos de hostalaría, tanto en campaña como en 
instalacións de unidades, centros e organismos e a bordo de aeronaves.

Música: os militares con esta especialidade desenvolven, ao seu nivel, 
actividades específicas relacionadas coa execución musical, mediante os 
instrumentos específicos das músicas militares.»

Disposición adicional primeira. Cambio de especialidade fundamental no Exército de 
Terra.

1. Os suboficiais do corpo xeral do Exército de Terra da especialidade fundamental 
«Helicópteros» cambiarán, no momento da entrada en vigor deste real decreto, esta 
especialidade pola de «Aviación do Exército de Terra».

2. Aqueles que, no momento da entrada en vigor deste real decreto, se encontren 
cursando ou vaian cursar ensino de formación para acceso á escala de suboficiais do 
Exército de Terra, especialidade fundamental «Helicópteros», ao superaren o plan de 
estudos obterán a especialidade fundamental de «Aviación do Exército de Terra».

3. Aos alumnos do ensino de formación para acceso á escala de oficiais do corpo 
xeral do Exército de Terra, que aínda non elixisen especialidade fundamental, poderáselles 
ofertar a especialidade fundamental de «Aviación do Exército de Terra».

Disposición adicional segunda. Cambio de especialidade fundamental no Exército do 
Aire.

1. O ministro de Defensa establecerá os requisitos e condicións para que o persoal 
da escala de suboficiais e da escala de tropa do corpo xeral do Exército do Aire, cuxa 
especialidade fundamental sexa declarada a extinguir como consecuencia deste real 
decreto, cambie de especialidade e adquira unha das especialidades vixentes.

2. O cambio de especialidade recollido nesta disposición terá carácter voluntario para 
aquel persoal que cumpra os requisitos que se establezan nos diferentes procesos e terá 
efectos o 1 de xullo seguinte á finalización do citado proceso.

Disposición transitoria primeira. Especialidades de orixe.

1. As especialidades fundamentais adquiridas tras a entrada en vigor do Real decreto 
711/2010, do 28 de maio, que se suprimen como consecuencia deste real decreto, son 
declaradas a extinguir.

2. O persoal militar con algunha destas especialidades fundamentais, en activo ou en 
reserva, continuará desempeñando os seus labores conforme os campos de actividade 
establecidos para a súa especialidade fundamental no Regulamento de especialidades 
fundamentais da Forzas Armadas vixente até a entrada en vigor deste real decreto.

Disposición transitoria segunda. Ensino de formación.

1. A adquisición das especialidades fundamentais que este real decreto inclúe no 
regulamento quedará supeditada á entrada en vigor dos correspondentes plans de 
estudos, que se elaborarán conforme os criterios que se determinan no Regulamento de 
ingreso e promoción e de ordenación do ensino de formación na Forzas Armadas, 
aprobado polo Real decreto 35/2010, do 15 de xaneiro.

2. O persoal que, no momento da entrada en vigor do presente real decreto, se 
encontre cursando ou vaia cursar ensinanzas de formación dirixidas á obtención de 
especialidades fundamentais declaradas a extinguir como consecuencia deste real decreto 
obteraas tras a superación dos correspondentes plans de estudos, coa excepción da 
especialidade de «Helicópteros» do Exército de Terra.

3. Mentres non entren en vigor os plans de estudos das novas especialidades 
fundamentais establecidas neste real decreto, poderanse seguir ofertando prazas das 
especialidades fundamentais descritas no parágrafo anterior.

Disposición derradeira única. Entrada en vigor.

Este real decreto entrará en vigor o día seguinte ao da súa publicación no «Boletín 
Oficial del Estado».

Dado en Madrid o 2 de decembro de 2016.

FELIPE R.

A ministra de Defensa,
MARÍA DOLORES DE COSPEDAL GARCÍA

